
	01.02.2026թ.

	
	/27.3.2/3257-2026

	Ի պատասխան Ձեր' 2026 թվականի հունվարի 14֊ի թիվ 01/20.1/983-2026 գրության' կից ներկայացվում է «Որպես նվիրաբերություն գույք ընդունելու և Հայաստանի Հանրապետության կրթության, գիտության, մշակույթի և. սպորտի նախարարությանը գույք ամրացնելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կարծիքը:
1․ «Որպես նվիրաբերություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարությանը գույք ամրացնելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է որպես նվիրաբերություն ընդունել գույք, մինչդեռ Նախագծի նախաբանում հղում է կատարվում Հայաստանի Հանրապետության հողային օրենսգրքի 89-րդ հոդվածին, որը վերաբերում է հողամասերի նվիրատվությունը։ Ուստի անհրաժեշտ է պարզաբանել նշված դրույթին հղում կատարելու անհրաժեշտությունը։
Միաժամանակ, Նախագծի հիմնավորումից բխում է որ համայնքային սեփականություն հանդիսացող գույքը նախատեսվում է նվիրաբերել Հայաստանի Հանրապետությանը Մարտունի համայնքում սիրողական սպորտի զարգացման ծրագիրն իրականացնելու նպատակով։ Այս կապակցությամբ հարկ է անդրադառնալ Հայաստանի Հանրապետության հողային օրենսգրքի 65-րդ հոդվածի 6-րդ մասին, համաձայն որի՝ պետության սեփականություն հանդիսացող հողամասերը կառավարության որոշմամբ, իսկ համայնքի սեփականություն հանդիսացող հողամասերը` կառավարության համաձայնությամբ, նվիրաբերության պայմանագրով անհատույց սեփականության իրավունքով կարող են տրամադրվել սոցիալական կամ բարեգործական կամ Հայաստանի Հանրապետության կառավարության հավանությանն արժանացած ներդրումային ծրագրեր (այդ թվում` «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագիր) իրականացնելու նպատակով: Կառավարության համապատասխան որոշման մեջ և նվիրաբերության պայմանագրում պետք է սահմանվեն հողամասի օգտագործման նպատակներն ու պայմանները: Պետության սեփականություն հանդիսացող հողամասը կամ դրա նկատմամբ իրավունքները կառավարության որոշմամբ, իսկ համայնքի սեփականություն հանդիսացող հողամասը կամ դրա նկատմամբ իրավունքները կառավարության համաձայնությամբ կարող են ներդրվել իրավաբանական անձի կանոնադրական կամ բաժնեհավաք կապիտալում։ Ընդ որում, ներդրվող հողամասի կամ դրա նկատմամբ իրավունքի արժեքը չպետք է ցածր լինի տվյալ հողամասի կադաստրային արժեքից։
Վերոգրյալը հաշվի առնելով անհրաժեշտ է Նախաիծը լրացուցիչ հիմնավորել և խմբագրել:
	 


























Ընդունվել է
Լրամշակվել է Որոշման նախագիծը:


	2․ Նախագծի 2-րդ կետով հանձնարարվում է Հայաստանի Հանրապետության Գեղարքունիքի մարզպետին՝ առաջարկել  Հայաստանի Հանրապետության Գեղարքունիքի մարզի Մարտունու  համայնքապետին՝ մեկամսյա ժամկետում   սահմանված կարգով իրականացնել Մարտունի  քաղաքի  Գետափնյա 2-րդ փողոց 17/1 հասցեում գտնվող 05-003-0508-0045 կադաստրային ծածկագրով, բնակավայրերի նպատակային նշանակության, հասարակական կառուցապատման, գործառնական նշանակության 1.52  հա մակերեսով հողամասը նվիրաբերել Հայաստանի Հանրապետությանը:
Նշված կարգավորումը իմաստային առումով ամբողջական չէ, ուստի անհրաժեշտ է այն խմբագրել կամ հանել «իրականացնել» բառը։
Միաժամանակ, Նախագծի 2-րդ կետում կիրառվում է «Մարտունու  համայնքապետ», իսկ 3-րդ կետի 1-ին ենթակետում՝ «Մարտունու քաղաքային համայնքի ղեկավար» ձևակերպումները։ Ուստի հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը՝ անհրաժեշտ է նշված ձևակերպումները համապատասխանեցնել միմյանց։
	






Ընդունվել է
Որոշման նախագիծը լրամշակվել է:






Ընդունվել է

		 Հայաստանի Հանրապետության
Ֆինանսների նախարարություն Հայաստանի 

	02.02.2026 թ.

	
	01/34-3/1507-2026

	  Ձեր սույն թվականի հունվարի 14-ի N01/20․1/983-2026 գրությամբ ներկայացված՝ «Որպես նվիրաբերություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարությանը գույք ամրացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը․
		         Նախագծի 1-ին կետով առաջարկվում է ՀՀ Գեղարքունիքի մարզի Մարտունի քաղաքային համայնքի սեփականությունը հանդիսացող՝ Գեղարքունիքի մարզ, համայնք Մարտունի, Մարտունի  քաղաքի  Գետափնյա 2-րդ փողոց 17/1 հասցեում գտնվող 1.52 հեկտար մակերեսով հողամասը նվիրաբերել Հայաստանի Հանրապետությանը, որն էլ ամրացվելու է ՀՀ ԿԳՄՍ նախարարությանը (այսուհետ՝ Նախարարություն)՝ Մարտունի քաղաքում մարզադպրոց կառուցելու նպատակով: 
Նախագծի հիմնավորման համաձայն՝ վերջինիս ներկայացումը պայմանավորված է ՀՀ կառավարության 28․08․2025թ․ «Հայաստանի Հանրապետության Արարատ, Եղեգնաձոր և Մարտունի համայնքներում սիրողական սպորտի զարգացման ծրագիրը հաստատելու մասին»  N 1238-Լ որոշմամբ, որով նախատեսվում է նշված համայնքներում ՀՀ պետական բյուջեով նախատեսված միջոցներով կառուցել սպորտային համալիրներ (նշված նպատակով ՀՀ 2026թ. պետական բյուջեով 1163 ծրագրի «32001 Մարզական օբյեկտների շինարարություն» միջոցառման շրջանակներում ՀՀ Գեղարքունիքի մարզի Մարտունի համայնքում սպորտային համալիրի կառուցման նպատակով նախատեսվել է 230.0 մլն դրամ):
Հաշվի առնելով վերոգրյալը՝ առաջարկում ենք Նախագծի 1-ին կետում նշված «մարզադպրոց» բառը փոխարինել «սպորտային համալիր» բառերով։ 

	




Ընդունվել է












		
Հանրապետության
Տարածքային կառավարման և ենթակառուցվածքների նախարարություն 
	23.01.2026 թ.

	
	ԴԽ/14.1/2291-2026

	ՀՀ տարածքային կառավարման և ենթակառուցվածքների նախարարությունը «Որպես նվիրաբերություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարությանը գույք ամրացնելու մասին» ՀՀ կառավարության որոշման նախագիծը (այսուհետ՝ Նախագիծ) քննարկել է Պետական գույքի կառավարման կոմիտեի հետ և ներկայացնում է հետևյալ առաջարկությունը.
նախագիծը խմբագրել` համապատասխանեցնելով «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության 24.11.2015թ. ՀՕ-148-Ն օրենքի 4-րդ հոդվածով սահմանված փոփոխություններին, մասնավորապես՝ նախագծի ամբողջ տեքստում և հիմնավորման մեջ «Մարտունի քաղաքային համայնքի» բառերը փոխարինել «Մարտունի համայնքի» բառերով և դրան համապատասխան հոլովաձևերով, «Մարտունու քաղաքում» բառերը փոխարինել «Մարտունի համայնքի» բառերով և դրան համապատասխան հոլովաձևերով:
Միաժամանակ, «Մարտունու համայնքապետին» բառերը փոխարինել «Մարտունի համայնքի ղեկավարին» բառերով համապատասխանեցնելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջին
	













Ընդունվել է










	Պետական գույքի կառավարման կոմիտե
ՀՀ կրթության, գիտության, մշակույթի և սպորտի նախարարության 14․01․2026թ․ թիվ 01/20.1/983-2026 գրության վերաբերյալ հայտնում ենք, որ Պետական գույքի կառավարման կոմիտեն «Որպես նվիրաբերություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարությանը գույք ամրացնելու մասին»  ՀՀ կառավարության որոշման նախագծի վերաբերյալ դիտողություններ և առաջարկություններ չունի։
	
Ընդունվել է

	ՀՀ կադաստրի կոմիտե
	21.01.2026թ.

	
	ՍԹ/994-2026

	   Ի պատասխան Ձեր 2026 թվականի հունվարի 14-ի N 01/20.1/983-2026 գրության՝ հայտնում ենք, որ «Որպես նվիրաբերություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարությանը գույք ամրացնելու մասին» ՀՀ կառավարության որոշման նախագծի վերաբերյալ առաջարկություններ չունենք:
	
            Ընդունվել է 


	ՀՀ քաղաքաշինության կոմիտե
	21.01.2026 թ.

	
	01/18.5/694-2026

	   Ի պատասխան Ձեր 2026 թվականի հունվարի 14-ի N 01/20.1/983-2026 գրության՝ հայտնում ենք, որ «Որպես նվիրաբերություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարությանը գույք ամրացնելու մասին» ՀՀ կառավարության որոշման նախագծի վերաբերյալ առաջարկություններ չունենք:

	Ընդունվել է


	ՀՀ Գեղարքունիքի մարզպետարան
	20.01.2026թ.

	
	01//0479-2026

	     «Որպես նվիրաբերություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարությանը գույք ամրացնելու մասին» Հայաստանի Հանրապետության կառավարության որոշման նախագիծը քննարկվել է ՀՀ Գեղարքունիքի մարզի Մարտունի համայնքի ղեկավարի և մարզպետի աշխատակազմի համապատասխան ստորաբաժանումների ղեկավարների մասնակցությամբ:         
    Որոշման նախագծի վերաբերյալ դիտողություններ և առաջարկություններ չունենք:
	

Ընդունվել է


	ՀՀ վարչապետի աշխատակազմի
Իրավաբանական վարչություն
	16.02.2026թ.

	
	02/16.3/4558-2026

	ԵԶՐԱԿԱՑՈՒԹՅՈՒՆ
«Որպես նվիրաբերություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարությանը գույք ամրացնելու մասին» ՀՀ կառավարության որոշման նախագծի վերաբերյալ 

1.Ներկայացված նախագծի նախաբանում ՀՀ քաղաքացիական օրենսգրքի 685-րդ, 688-րդ և ՀՀ հողային օրենսգրքի 89-րդ հոդվածների ամրագրումը որպես լիազորող նորմ լրացուցիչ պարզաբանման անհրաժեշտություն ունի: Միևնույն ժամանակ, հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումները՝ նախագծի նախաբանում անհրաժեշտ է հղում կատարել միայն սույն որոշման ընդունման համար Կառավարությանը համապատասխան լիազորություն վերապահող իրավական ակտի հոդվածին կամ մասին, իսկ ոչ վերաբերելի դրույթների ամրագրման անհրաժեշտությունը բացակայում է:

	











Ընդունվել է
[bookmark: _GoBack]Առաջարկին համապատասխան լրամշակվել է Որոշման նախագծի նախաբանը:

	2.Հիմք ընդունելով «Տեղական ինքնակառավարման մասին» օրենքի 35-րդ հոդվածի 1-ին մասի 16-րդ կետով սահմանված պահանջը, նախագծին կից անհրաժեշտ է ներկայացնել նաև ՀՀ Գեղարքունիքի մարզի Մարտունի համայնքի ավագանու որոշումը՝ համայնքային սեփականություն հանդիսացող գույքը Հայաստանի Հանրապետությանը նվիրաբերելու վերաբերյալ:
	
Ընդունվել է
Հիմք ընդունելով ՀՀ Գեղարքունիքի  մարզի  Մարտունի համայնքի ավագանու  27.02.2026թ. N29-Ա որոշումը, լրամշակվել է Որոշման նախագիծը:


	3.Նախագծի 2-րդ կետով և 3-րդ կետի 4-րդ ենթակետով սահմանված դրույթները դուրս են նախագծի կարգավորման առարկայից, հետևաբար չեն համապատասխանում «Նորմատիվ իրավական ակտերի մասին» օրենքի 9-րդ հոդվածի 1-ին մասին:
	Ընդունվել է
Առաջարկին համապատասխան լրամշակվել է Որոշման նախագծի:

	
	



